
(...)

Donna(ti)on faicte par s(ir)e jean vernhes
bourgeois en fave(ur) de l'eglize refformee
de villemur

x. Au nom de dieu soict l'an mil six cens
seze & le vingt neufie(me) jour du moys de janvier
environ midy dans la maison de s(ir)e jean
vernhes bourgeois en la ville de villemur et regnant
louys etc pard(evan)t moy not(air)e et tesmoingz bas nommes
establi en personne ]sire[ led(it) s(ieu)r de vernhes lequel
de son bon gre e(t )franche volonté a donné et donne ^°
a l'eglise refformée de villemur stipulans pour
lad(ite) eglize m(onsieu)r m(aîtr)e pol gauzide ministre m(aîtr)e pie(rre)
belon docteur en droictz jacob blanchon moyse balaguier
et andre daxea anciens du concistoire de lad(ite) eglize
ensemble mess(ieu)rs jean bousquet barthelemi limosin

^° des a present purement & a perpetuitte

& jean darnes consulz de lad(ite) ville scavoir est la
somme de cinq cens livres t(ournoi)z en laquelle ladicte
eglize luy estoict debiterese et redevable pour
le prix de la vente par luy faicte a lad(ite) eglize d( )une
maison e(t )jardin joignant assize dans l'enclos
de la present ville et rue appellée d'engrailh destinée
pour le bastiment d'un temple pour y f(air)e l( )exercice
de la religion refformée par contract rettenu par feu
m(aîtr)e hillaire seigne not(air)e royal dud(it) villemur le 
vingt deuxie(me) jung mil six cens deux de laquelle d(ite)
somme par ce moyen led(it) s(ieu)r de vernhes a quitte
et quitte lad(ite) eglize anciens et [con]sulz ensemb(le) de la
rente e(t )pention annuelle ]que[ ]luy[ de( )trente[
livres que luy fesoient pour raison de cé
pour l'advenir declarant aussy avoir esté paye
e(t )satisfaict des arrerrages de lad(ite) rente jusqu'a
maintenant sy a led(it) s(ieu)r de vernhes consenty
et [con]sent que led(it) [con]tract de vente en ce que
portoit debte de lad(ite) somme de cinq cens livres
en sa fave(ur) tant seullem(en)t soict et demeure pour
cancellé et resoleu et pour tous les au(tr)es chefz
en sa force et valeur et la present(e) donna(ti)on
a faicte e(t )faict led(it) s(ieu)r de vernhes a lad(ite) eglize
de son bon gre e(t )pure munifeçance par donna(ti)on
faicte en(tr)e vifz et a jamais yrrevocab(le) pour plus
grand validitte de laquelle a [con]senti et consent estre



authoryzee et enreg(ist)ree en toutes courtz que bezoing
sera pour lequel effect a faictz et [con]stitues ses
procureurs tous ad(voca)tz e(t )procureurs d( )icelles et un
ch(ac)un d'eux premier requis ausquelz donne plain

pouvoir de ]reque[ f(air)e toutes requi(siti)ons declara(ti)ons
et [con]sentemans a( )ces fins requis et necess(aires)
promettant avoir po(u)r agreab(le) faict et acceptab(le) ce
que par eux a l'effect de lad(ite) authoriza(ti)on et
enreg(ist)rement s(er)a faict dict e(t )procure et au(tr)es
clauzes necessai(res) et a l'effect de tout ce dessus
a obliges e(t )ypotheques led(it) s(ieu)r de vernhes tous et
ch(ac)uns ses biens meub(les) immeub(les) p(rese)nts et advenir
renaonçant a toutes exceptions et droictz par
vertu et moyen desquelz pourroit venir au [con]t(rai)re
ainsy l( )a juré [par] serem(en)t la main levée a dieu faict
e(t )recitté en p(rese)nces de m(aîtr)e ysaac soulier praticien
m(aîtr)e david vigoulet app(oticai)re david dupuy marchant
jean savieres cordonnier et gedeon berger orphevre
les tous habitans dud(it) villemur soubz(sig)nes
avec led(it) s(ieu)r donnateur, pasteur, anciens
et consulz et moy jean custos not(air)e royal de
lad(ite) ville requis

Vernhes, donnateur               P. Gauside, pasteur

J. Bousquet, consul
                                            B. Lamosi, [con]sul

    Belon, ancien
                                      Balaguier, ancien
Blanchon, ancien

                       Solier, p(rese)nt
                                                         D. Vigoulet, p(rese)nt
  Dupuy, pr(esen)t
                                            J. Savieres, present
      Jedeon Bergier
                                                          Custos
                                                               not(aire)

